
□Hoz Saubangj sij Cinz Siengzcouh Liuz Gingliuj Cinz Siengzgen hoiz

韦 国 清 上 将 主 政 广 西 二 十 年

Veiz Gozcingh Sangcieng Cawj-
guenj Guengjsae Ngeihcib Bi

Youq gwnz hoihnaenghdamzgunghse ganbu caeuq dadui ganbu,vunzlai doiq “sam bau it ciengj”vwndiz damz ndaej mbouj noix, doiqmbanj fouqmiz, mwngz dawz gijcijbyauh baucanj gemj daemq lai ne,mbanj hoj mbouj ei; gemj daemqfukdoh iq lai ne, mbanj fouqmiz youhmbouj ciepsouh. Haemq nanz guhdoh daengxbiengz, miz mbangj mbanjbaenzlawz riengz de naeuz dauhleixde hix mbouj nyienh bae bau guh.Miz duenh ndeu, swcigih geijboux lingjdauj roengzbae diucaz, cambouj lai cungj bungz daengz gijvwndiz neix.Gyauz Yaujgvangh daengzYilinz Yen Yinzdungh Gunghsefatyienh, miz song aen mbanj gaenqguh“sam bau it ciengj” lo, hoengcungj naeuz aeu gaij baenz baudingh yinvu gyau haeux le, mbanjlawz ndaem maz sou maz aen

fuengsik neix. Gyoengqde naeuz:
“Ndaw mbanj gag faenboiq, yawjndaej raen, lumh ndaej daengz,seyenz cuengqsim, guh hong cix mizrengz.”Anh Bingzswngh daengz CingsihYen Vujbingz Gunghse raen daengz,aen gunghse neix miz aen NenlozDadui ndeu, aenvih gak mbanjndawde doxnyaek laeg lai, daj ndwen6 hwnj couh gaijbaenz mbanj lawzndaem maz sou maz lo. Yienghneix

guh le, gak mbanj mbouj doxngeizdoxienq dem lo, vunzlai caez dawzrengz cuengqhaeuj baenzlawz guhndei gij hong aenmbanj bonjfaenhbae lo. Bigvaq aen dadui vut fwz 33moux reihnaz, mwhneix mbouj vutfwz, lij hai fwz 153 moux.Swcigih Dangjveij Cangzveijngeixyaeng faensik le cungj nyinh-naeuz, itdingh aeu daj sojyoujcigyangde haeuj yamq ndeu diuzcingj,cij ndaej daj goekdaej haekfug cungj

cujyi baenyinz gak mbanj doxmizhaenx, haeuj yamq ndeu hawj seyenzhaengjheiq camgya hong vunzlaicaemhmiz haenx.Cingq youq seizneix, CunghgungCunghyangh youq bi 1961 ndwen 10ngoenz 7 hauh fat ok cijsi, aeu gakswngj、 si nyinhcaen naemj aenvwndiz aeu mbanj guh danvihhaedsuenq goekgaen haenx, caemh-caiq aeu sikhaek guh sawqdiemj.(caengz sat)

□ Ganh Sozvwnz/甘说文

（ciep geiz gonq）Hoeng, bouxlawz cungj rox,bingzseiz“sam bet”aen swzyij neixeiqsei mbouj ndei geijlai. Couhcinjmbouj dwg naeuz boux mehmbwk neix
“uk mbouj rim gyaeuj”、“oepaj”、
“vunzswnx”, eiqsei hix mbouj mizgijmaz ndei, daihgaiq hix dwg naeuzboux mehmbwk neix: Simfeuz bak-mbaeu, guhsaeh seizbienh; gagmaengx gag gyaez; gag raen swhgeijndei, dasang lai; geizgeiz gvaiqgvaiq,hihi haha; mbouj re mbouj lau, siengjlawz guh lawz; fouzsaeh nyex saeh……Doengh gij singqcaet miz di geizgvaiqneix cungj deng heuhguh“sam bet”.Ndeindei rwixrwix, mbouj guenjgijmaz,“sam bet”aen swz neix gaenqbienq ndaej gig sizsang lo. Mehmbwkcungj heuh “sam bet”, maenh’akheuh“sam bet”, singq seihbienh heuh
“sam bet”, geizgeiz gvaiqgvaiq heuh
“sam bet”, maij cawx doxgaiq、maijguhcaemz guh’angq、maij cangndanghix heuh “sam bet”, danghnaeuzmwngz cingqngamj youh maj ndaejlengj di, mbouj you mbouj couz, hihihaha, couh engq heuh “sam bet”lo ——lij heuh“sam bet laux”ne.Gou hix deng heuh“sam bet”、
“sam bet laux” ne， bouxgvan gouheuh gvaq, doihndei heuh gvaq.Naemj hwnjdaeuj, gou hix gaggamjdaengz swhgeij haemq“sam bet”ne. Mwngz yawj, youq ndaw ranz,

bouxgvan gyaez, daeglwg dingq vah,doegsaw hix suenq ndaej; youq ndawdanhvei, guh hong hix ndaej swnh-fwngz, guhsaeh habsim habhoz, cienz-hong beij bouxwnq mbouj noix;bingzseiz lij seiz mbouj seiz sij difaenzcieng, dawz daeuj dox daeuqgauj riu, roxnaeuz fazbyauj canh dingaenzgauj; lij daegbied maij guh-caemz、byaijgai, gag angq gag maengxfouzfedfed …… gijneix cungj dwg
“sam bet”, nienzgeij laux di, engheuhguh“sam bet laux”lo.Hoeng, gou muenxeiq“sam bet”,aenvih sam bet vaiqvued. Gou ngeix,mboujguenj ndeirwix,“sam bet”cungjhawj vunz vaiqvued. Danghnaeuz mizgij bonjsaeh“sam bet”, raeuz vihmazmbouj“sam bet”ne?“Sam bet”mizgijmaz mbouj ndei? Vihmaz itdinghaeu caemcaem cingxcingx ne? Mizmaz siengj maz, siengj maz guh maz,guh maz angq maz, geijlai ndei ha.Gyoengq mehmbwk raeuz, siengjbouxgvan gyaez couh nyah de gyaez,siengj lwg maenh’ak couh sij roengz-bonj bae son; miz cienz couh yunghcienz, siengj lengj couh cangndang;miz hong couh guhhong, ndaejhoengqcouh guhcaemz; baengzyoux doengz-saeh, miz gangj miz riu, seiz bienh disimsoeng di miz maz mbouj ndei ne?Ngoenz “ciet mehmbwk” heuh
“sam bet”, “sam bet” lawh mingzheuh doengzdoih. Gyoengq cejnuengx,raeuz bouxboux angq dingq angq heuh
“sam bet”, swnh ngoenzciet angq bae
“sam bet”ba, raeuz caez cangndangcangnaj、bae rog bae gyae、guhcaemzguh’angq，mboujguenj dwg byaij-yamq diuqfoux、 byaij gai dajcawx,roxnaeuz dwg dangh raemx benz bya、youz suen youz doengh……Siengj guhgijmaz couh guh gijmaz, caenhcingzcuengq soeng, caenhcingz vaiqvuedba. Soengsoeng sangjsangj leih sim-saeh,Ndeindei deihdeih gvaq saedceij;Ndwenngoenz yaepyet gvaq ndaejheih,Muenxeiq“sam bet”gvaq ciuh-vunz !Gou cingznyienh “sam bet”daengz laux, vaiqvued daengz dai.Gyoengq cejnuengx,“sam bet”vaiqvued! （sat）

“Sam Bet”Vaiqvued
“ 三 八 ”快 乐

Gwnzgai vunzlai baebaedauqdauq, miz gai miz cawx,nauhyied raixcaix. Youq gwnzgaigaicawx nauhyied neix, ceiq sawjvunz mbouj cuengqsim dwg laugyoengq bouxlaux cawx doxgaiqdeng yaeuh lo.Miz boux buzgeq ndeu, baegai cawx makgam. Song gaenmakgam, ngamq seiq maenz cienz,buzgeq ndawsim naemj naeuz：
“Cienh bw.”Couh hawj cib maenzcienz hawj boux gai makgam, bouxgai makgam sou cienz roengz daeh

le, youh mo aendaeh mo bae modauq, naeuz：“Mbouj miz cienzlingz bouj hawj mwngz, daxbuzmwngz miz haj maenz cienz lwi?”Buzgeq cix ra bae ra dauq, dajndaw daeh ra ndaej haj maenzcienz okdaeuj ndenq hawj bouxgai makgam haenx, boux gaimakgam bouj maenz cienz ndeuhawj buzgeq.Buzgeq gwn dip makgamhaeuj bak bae：“Yu, caen van ha.”Couh angqfwngfwng dauqma ranzlo.

Ma daengz ranz, buzgeqcouh aeu daehcienz okdaeujsuenq soq：“Aeya, noix cib maenzcienz bw.”Buzgeq siengj ndaejhwnjdaeuj lo, boux gai makgamhaenx caengz doiq cib maenzcienz hawj de. Buzgeq sikhaekbae gai ra boux gai makgam,hoeng, boux gai makgam haenxgaenq sou dan baema ranz lo.Boux gai makgam haenxcanh ndaej cib maenz ngaenz,hoeng de cix vut bae leliengzsim o.

Cienz Caeuq LiengzsimCienz Caeuq Liengzsim
钱 与 良 心


